
Broj: 01.8-05-5712/23
Brčko, 11. 10. 2023. godine

Na osnovu članova 30 i 32 Zakona o izvršenju Budžeta Brčko distrikta BiH za 2023. godinu („Službeni glasnik Brčko distrikta BiH“, brojevi: 48/22 i 22/23) i člana 54 Poslovnika o radu Skupštine Brčko distrikta BiH – prečišćeni tekst („Službeni glasnik Brčko distrikta BiH“, brojevi: 54/18, 17/20 i 24/20), Komisija za upravu i finansije na 48. sjednici održanoj 11. 10. 2023. godine donosi: 
O  D  L  U  K  U

o  usvajanju Programa utroška sredstava za kapitalne donacije neprofitnim organizacijama 
Član 1

Usvaja se Program utroška sredstava za kapitalne donacije neprofitnim organizacijama u ukupnom iznosu od 2.113.000,00 KM.

Član 2
Sastavni dio ove odluke je Program utroška sredstava za kapitalne donacije neprofitnim organizacijama.
Član 3
Ova odluka stupa na snagu danom donošenja i objavit će se u Službenom glasniku Brčko distrikta BiH.
                                                                                                P R E D S J E D A V A J U Ć I

KOMISIJE ZA UPRAVU I FINANSIJE

                                                                                                        Halil Ljuca
Dostavljeno:
· Direkciji za finansije Brčko distrikta BiH

· Pravobranilaštvu Brčko distrikta BiH
· Službenom glasniku Brčko distrikta BiH
· Arhivi
P  R  O  G  R  A  M

utroška sredstava za kapitalne donacije neprofitnim organizacijama
(1) NAZIV PROGRAMA
Član 1

Program utroška sredstava za kapitalne donacije neprofitnim organizacijama.
(2) PRAVNI OSNOV DODJELE SREDSTAVA
Član 2

Pravni osnov dodjele sredstava je Zakon o budžetu Brčko distrikta BiH („Službeni glasnik Brčko distrikta BiH“, brojevi: 34/19 i 22/23), Zakon o izvršenju budžeta Brčko distrikta BiH za 2023. godinu („Službeni glasnik Brčko distrikta BiH“, brojevi: 48/22 i 22/23), Zakon o slobodi vjere i pravnom položaju crkava i vjerskih zajednica u Bosni i Hercegovini (“Službeni glasnik BiH”, broj 5/04), Uputstvo o načinu sprovođenja Zakona o slobodi vjere i pravnom položaju crkava i vjerskih zajednica (“Službeni glasnik BiH”, broj 28/19) i Odluka o načinu raspodjele sredstava donacija Skupštine Brčko distrikta BiH predviđenih za donacije vjerskim zajednicama („Službeni glasnik Brčko distrikta BiH“, brojevi: 15/21 i 26/21).
(3) NAČIN DODJELE SREDSTAVA
Član 3
Kapitalne donacije neprofitnim organizacijama će se raspodijeliti na način propisan Odlukom o načinu raspodjele sredstava donacija Skupštine Brčko distrikta BiH predviđenih za donacije vjerskim zajednicama („Službeni glasnik Brčko distrikta BiH“, brojevi: 15/21 i 26/21). 
(4) SVRHA PROGRAMA UTROŠKA
Član 4

Svrha programa utroška sredstava je obnova i očuvanje, te izgradnja hramova, bogomolja, džamija i drugih objekata vjerskih zajednica, kao i izgradnja i održavanje grobalja i mezarja.
(5) KRITERIJI ZA RASPODJELU SREDSTAVA
Član 5
Da bi mogli koristiti sredstva donacija crkve i vjerske zajednice moraju ispunjavati kriterije propisane članom 4 Odluke o načinu raspodjele sredstava donacija Skupštine Brčko distrikta BiH  predviđenih za donacije vjerskim zajednicama:
a) da su registrovani u skladu s relevantnim zakonskim propisima;

b) da su ispunili obaveze i opravdali utrošak sredstava dodijeljenih za realizaciju programa, projekata ili aktivnosti od bilo kojeg budžetskog korisnika u Brčko distriktu BiH u prethodnoj godini;

c) da posjeduju transakcioni račun u poslovnoj banci;

d) da imaju pravo vlasništva ili građenja na zemljištu i objektima na kojima se izvode radovi ili su im ustupljeni na korištenje ili upravljanje.
(6) VISINA SREDSTAVA
Član 6
Visina sredstava za ovu namjenu u 2023. godini iznosi ukupno 2.113.000,00 KM.
(7) NAMJENA SREDSTAVA

Član 7

Sredstva su namijenjena za finansiranje obnove i očuvanja, te izgradnje hramova, bogomolja, džamija i drugih objekata vjerskih zajednica, kao i izgradnje i održavanja grobalja i mezarja.
(8) IZVORI SREDSTAVA
Član 8
Sredstva iz člana 6 ovog programa obezbijeđena su u Budžetu Brčko distrikta BiH za 2023. godinu, na organizacionom kodu 10010001 – Skupština Brčko distrikta BiH i ekonomskom kodu 615221 – Kapitalne donacije neprofitnim organizacijama.

(9) NAZIV KORISNIKA SREDSTAVA
Član 9
Korisnici sredstava su crkve i vjerske zajednice u Bosni i Hercegovini.
(10) ROK U KOJEM SREDSTVA MORAJU BITI UTROŠENA
Član 10
Budžetski korisnik sredstva mora utrošiti do 31. decembra 2023. godine, a korisnici sredstava najkasnije do krajnjeg roka za podnošenje izvještaja o namjenskom utrošku sredstava propisanim Zakonom o izvršenju budžeta Brčko distrikta BiH za 2023. godinu.
(11) NAČIN I KONTROLA UTROŠKA SREDSTAVA
Član 11

Kontrolu utroška sredstava vršit će skupštinska Komisija za upravu i finansije u skladu s članom 8 Odluke o načinu raspodjele sredstava donacija Skupštine Brčko distrikta BiH kontrolom dostavljenih izvještaja o utrošku sredstava donacija.
Komisija iz stava 1 ovog člana će vršiti kontrolu izvještaja o utrošku sredstava donacija na osnovu dostavljene dokumentacije, a po potrebi, u svrhu odlučivanja o opravdanosti utrošenih sredstava može vršiti i dodatne kontrole, kao i angažovati stručna lica u skladu s Poslovnikom o radu Skupštine Brčko distrikta BiH.
Nakon izvršene kontrole Komisija iz stava 1 ovog člana će o izvještaju o utrošku sredstava donacija donijeti mišljenje.

(12) NAČIN I ROK IZVJEŠTAVANJA O UTROŠKU PRIMLJENIH SREDSTAVA
Član 12
Korisnik sredstava je dužan izvještavati budžetskog korisnika o utrošku primljenih sredstava na način propisan članom 8 Odluke o načinu raspodjele sredstava donacija Skupštine Brčko distrikta BiH predviđenih za donacije vjerskim zajednicama i u rokovima propisanim Zakonom o izvršenju Budžeta Brčko distrikta Bosne i Hercegovine za 2023. godinu, što će se detaljnije odrediti ugovorom koji će budžetski korisnik potpisati s korisnikom sredstava.

(13) POSTUPANJE SA SREDSTVIMA KOJA NISU UTROŠENA U ZAKONSKOM 
        ROKU
Član 13

Ukoliko korisnici sredstava ne dostave izvještaj o utrošku sredstava i ne opravdaju dodijeljena sredstva na način i u roku propisanim Zakonom nadležna skupštinska Komisija za upravu i finansije će zatražiti povrat cjelokupnog iznosa dodijeljenih sredstava na Jedinstveni račun trezora Brčko distrikta Bosne i Hercegovine u roku od 30 dana od dana kada Komisija pisanim putem zatraži povrat sredstava, u suprotnom se pokreće postupak pred nadležnim organom protiv korisnika koji nije opravdao dodijeljena sredstva. 
Član 14
Ovaj program stupa na snagu danom donošenja i objavit će se u Službenom glasniku Brčko distrikta BiH.
Broj: 01.8-05-5712-1/23
Brčko, 11. 10. 2023. godine

